
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE




Kliek op die knoppie en besoek ons sinode se webwerf [www.ngk-ntvl.com]  

8 Mei 2009 
   ______________________________________________________________________
 
"Winterhoop" : 1- 20 Junie

"Winterhoop 2009" - Gustav Claassen (voorsitter van die Sinodale Diensraad vir Gemeenskapsbetrokkenheid) vra deelname aan “Projek Winterhoop 2009).  Hy skryf soos volg:
 

>>  Projek "Winterhoop” is al reeds vir nege jaar aan die gang en ons wil al ons gemeentes uitnooi om hierdie jaar deel te wees van hierdie spesiale veldtog. Ondersteun asseblief die projek om die arm en minder bevoorregtes in ons gemeenskappe te help. 
>>  Hierdie landwye veldtog is geïnisieër deur PEN in Pretoria en MES in Johannesburg. Projekte en instansies van die NG Kerk baat al geruime tyd by hierdie jaarlikse insameling. PEN het ingestem dat die kerk kan help om die projek verder uit te brei as maar net die nabye Pretoria omgewing.   
>>  Afgesien van instansies in die Pretoria omgewing wat reeds baat vind, wil ons hierdie jaar ook in ander gebiede van ons sinode 'n verskil maak. Met die oog op groter betrokkenheid is Rustenburg en Polokwane as fokusareas gekies.  Die gemeentes in hierdie areas gaan projekte of instansies identifiseer wat kan baat vind by die insameling.
>>  Die gedagte is dat Pinkster 2009 die geleentheid kan wees om hierdie projek af te skop in gemeentes. Winterhoop duur egter van 1-20 Junie.
>>  Gemeentes wat gaan deel neem sal die volgende ontvang:
· inligting oor versamelpunte waar klere, nie-bederfbare kos en komberse afgelaai kan word; 
· 'n Lys van instansies wat sal baat vind; 
· 'n Template wat gebruik kan word vir afkondigings of om 'n plakkaat of twee te druk; 
· Terugvoer van hoe die projek afgeloop het. 
>>  Meer inligting sal in Verskil aan gemeentes deurgegee word.  Indien meer inligting benodig word skakel gerus met Gustav Claassen 0828561943 / gustavcl@mweb.co.za 
>>  Kom ons maak 'n verskil!! 
>>  "Winterhope" aflaaipunte:
*  KSM : Belinda Ackerman 012-663 5200 / getuig@ksm.co.za
*  NG Magalieskruin : Ds Alkmaar Swart 012-548 1245 / 073 266 0196 / magaliesngk@telkomsa.net / Rienie Maartens 012-548 1671

*  NG Montana: Petro Grimes 012-548 0005 / ngmont@telkomsa.net
*  NG Moregloed: Gawie vd Merwe (13h30-16h00) 012-333 2688 / wessievdw@absamail.co.za / dawid@absamail.co.za
*  NG Noordoos-Pretoria : Adri Theron 012-333 5526 / nospta@mweb.co.za
*  NG Pierneef: Dr Martin Lazenby 012-333 4273 / kantoor@ngkpierneef.co.za
*  NG Pierre van Ryneveld: Sampie Niemand 012-662 2888 / sampie@pvr.co.za
*  NG Pretoria: Susan Viljoen / Ds. Tienie Bosman 012-344 1860 / pretoriang@lantic.net
*  NG Pretoria-Faerie Glen : Hennie Mentz 012-361 5310 / kerkkantoor@ngfaerieglen.org.za
*  NG Riviera: Ds Dieter de Bruyn 012-329 3601 / kaleo@mweb.co.za / pienaarjf@cybertrade.co.za / riviera@mweb.co.za
*  NG Rooihuiskraal: Dawie Mulder 012-661 7311 / 082 882 7390 / getuienis@ngkrooihuiskraal.co.za
*  NG Suidoos-Pretoria:  Dr Tienie Bosman 012-460 8570 / 083 627 5086 / admin@stellastraat.co.za
*  NG Wonderpark: Adelene 012-549 1340 / ngkwonderpark@absamail.co.za


Taakspan vir ekologie

Die Diensraad vir Gemeenskapsbetrokkenheid het begin met 'n taakspan vir ekologie. Die doel van die taakspan is om gemeentes te dien rondom ekologiese verwante sake en uitdagings. Wenke en inligting oor hoe om as gemeentes meer ekologies betrokke te raak wil deur dié taakspan beskikbaar gestel word. In die geval van ekologiese vergrype wil dit ook 'n profetiese stem laat hoor. 

Die taakspan bestaan op hierdie stadium uit Anton Pienaar, Piet Beukes, prof Willie van Heerden, prof Wouter van Hoven en Gustav Claassen. 

>>  Indien daar enige iemand is wat graag deel wil wees van die werksaamhede van hierdie taakspan veral in die Polowane (noordelike sinodale gebied) en Rustenburg (noordwestelike sinodale gebied) kontak asb met Gustav Claassen 0828561943 gustavcl@mweb.co.za .  
 

 Teo-nuusbrief

Ds Lambert Jacobs skryf oor kerkeenheid en Johannes 17, vertel Gerda de Villiers van Hatshepsut, die Egiptiese farao wat nie 'n man was nie, en vra Jurie le Roux of ons aan die geskiedenis kan raak. Alphonso Groenewald skryf 'n meditasie oor Psalm 1 en Gerda de Villiers resenseer die film The Reader.

Ten slotte is daar 'n resensie van prof Cas Vos oor Vuurwiel, Joan Hambidge se 'ryk bundel verse vol verrassings'.
 

Spirituele begeleiding

'n Inleidende kursus, aangebied deur dr Willem Nicol word op 25 Aug om 11:00 tot 27 Augustus om 12:00 by Good Shepherd langs Hartbeespoortdam aangebied. (Aangebied as deel van die werksaamhede van die Sentrum vir Spiritualiteit van die Ring van Suidoos-Pretoria).
*  Bespreek by wnicol@mweb.co.za / 012-460 8681 / 083 966 7831. 
*  Prys:  R850 vir volle losies plus kursus. 
*  Betaal in: NG Lynnwood, ABSA, Rekno 540 580 014 met vermelding: SS8 [+naam].  Betaal liefs volle bedrag, anders deposito van R200. Betaal met inskrywing, maar nie later nie as 3 Augustus en epos aan Willem 'n bewys van die betaling, sodat hy jou eposadres het. 
HospiVisie Damesontbyt

Kom geniet 'n spesiale damesontbyt saam met Placécol en HospiVisie op 15 Mei 2009 om 08:15 tot 11:35.
Plek:  Renegades Teater 
Koste:  R200.  [Elke gas sal 'n geskenkpakkie ter waarde van R370 ontvang] 
Die tema:  "Ontwaak jou Gees en Liggaam en gee jou skoonheid vlerke"  
Gaskunstenaars:  Anna Davel, Jan de Wet en Piet Smit.  Geestelike boodskap:  Helta Steyl
>>  Besprekings en kaartjies: HospiVisie kantoor 012-329 9492

Verskeie konferensies en kursusse
1.  Departement Godsdiens- en Sendingwetenskap en Nuwe Testament, Universiteit van Pretoria
Prof Scot McKnight (prof in NT aan die North Park College in Chicago en bekroonde skrywer) gee 'n openbare lesing by TUKS op 12 Mei vanaf 10:30 tot 12:30 met die volgende titel  "Conversion and why folks walk away from the faith".  
Lokaal: Inligtingstegnologie 2-27 Univ. van Pretoria
Navrae: Mev. Daleen Kotze 012-4202348 / prof Nelus Niemandt 082 451 1670 / prof. Gert Steyn 083 236 9056

****************************************************************************************
2.  Sentrum vir Kontekstuele Bediening en Sentrum vir Bedieningsontwikkeling Excelsus, Fakulteit Teologie, Universiteit van Pretoria

Jy word vriendelik uitgenooi na die geleenthede/kursusse vir voortgesette bedieningsontwikkeling wat in Mei en Junie begin.  [Sien aangehegte dokument]  Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans 'akademiese programme'
Navrae:  Suki van Jaarsveld 012-420 4951 / suki.vanjaarsveld@up.ac.za
**************************************************************************************** 
3.  In samewerking met die Noordelike Sinode bied die Sentrum vir Kontekstuele Bediening en Excelsus 'n dagseminaar vir kerkrade se Kommissies vir Diensverhoudinge aan.
Die plek is Stellastraat (Suidoos-Pretoria) se kerksentrum en die datum is Saterdag 20 Junie 2009.  Meer inligting word aangeheg.
****************************************************************************************

4.  Fakulteit Teologie, Universiteit van die Vrystaat

Dr Gerhard Botha [Sentrum vir die Begeleiding van Geestelike Leiers (Shepherd), Universiteit van die Vrystaat skryf soos volg:  "Om ‘n Christen in Afrika te wees, stel groot uitdagings. Om nie eers te praat van die uitdaging wat dit aan predikante stel nie. Die Evangelie moet gekontekstualiseer word vir die Masai, die Afrikaan op die platteland en in die stad. Dit kan ondermeer inhou dat huisbesoek per fiets gedoen moet word, of opleidings materiaal in Mandaryn vertaal moet word vir die Chinese wat ‘n tuiste onder die Afrika son kom vind het. .... Dit is alles moontlik danksy die Goddelike God wat ons aanbid en wat ons in menslike mense verander. Dit is ‘n voorreg om die Drie-enige God in Afrika te dien. ‘n Voorreg wat internasionale akademici kan kom waardeer in hul besoek aan die Fakulteit Teologie. Dit is immers ‘n fakulteit waar studente geleer word om ‘n verskil in die wêreld te maak deur die Evangelie van ons Here Jesus Christus. ‘n Fakulteit waar teoloë toegerus word om die beste navorsers te wees wat hulle kan, tot die eer van God. 

Mag u God se seën in hierdie spesiale tyd van die jaar ervaar, sodat Hy u ‘n seën kan maak vir die wêreld deur die dood en opstanding van ons Here Jesus Christus en die werking van die Heilige Gees". 

Lees meer in die nuutste Teologie@Kovsies by www.ufs.ac.za/newsletter/newsletter.php?sid=92
**************************************************************************************** 
5.  Kantory-kursus  

Alle kantoryleiers (kerkkoor) en kantorysangers moet solank kennis neem van 'n spesiale kursus en toerustingsgeleentheid DV op Saterdag 22 Augustus 2009 by die Geref Kerk Verwoerdburg, naby Unitas Hospitaal. Die referende is prof Petru Grabe (bekende oud-dirigent van die Tukkie Koor) en ds Cassie Carstens (bekende kantoryleier en himnoloog).
Koste = R250 vir kantoryleiers en R150 vir 'n gewone kantorylid. 
Meer inligting volg later -- knoop solank die datum vas.
****************************************************************************************
6.  Diversiteit Bosberaad
*  Jan Botha (jan@pastoralepraktyk.co.za) laat weet van ‘n interessante bosberaad oor diversiteit wat beplan word vir 18-19 Mei 2009.
*  Van die onderwerpe is:  “Die smet van diversiteit as andersheid” (dr. Charles Malan);  Diverse persoonlikhede van die NG Kerk se predikante  (dr Nelius Steyn);  Bio-diversiteit (prof. Willie van Heerden)  en Xenofobie en diversiteit: (me. Jolene Kloppers).
*  Bevestig asb. jou deelname aan die “saamdink” voor Maandag 11 Mei per e-pos of telefonies! (Jan Botha by 012-5463545 of Retha Kruidenier by retha@geo-logic.co.za , 012-3291352)
*  Kliek hier vir meer inligting. 
****************************************************************************************
 7.  Cedarberg Konferensie 9-10 Junie 2009
Die Cedarberg konferensie vir plattelandse gemeentes vind weer vanjaar in Citrusdal plaas. Die plaaslike gemeentes van die VGK en NGK bied die konferensie in samewerking met Communitas aan. Soos verlede jaar sal die konferensie fokus op bediening in die platteland. Die tema is:  God is ons hoop! Sprekers en werkswinkel-aanbieders met ervaring van plattelandse bediening deel hulle insigte.  Die fokus is nie net gemeenteleiers nie, maar alle lidmate wat graag betrokke wil raak in die Koninkryk! Verlede jaar was konferensiegangers entoesiasties oor die nuwe energie wat hulle ontvang het vir hulle bediening in die gesellige atmosfeer en gasvryheid van die Citrusdal! 
Indien u meer inligting verlang oor die program en werkswinkels wat aangebied gaan word kan u gerus vir Johan Witbooi (VGK Citrusdal) kontak by 022-9212602 / 083 629 5067 of vir Danielle van Zyl (NGK Citrusdal) kontak by 022-921 2300 of 083 261 7650. Ons sien uit daarna om u te ontvang in die Goue vallei!
 

Gemeente- en kollega-nuus
 

*  Schanshoogte maak na 59 jaar op 15 Mei sy deure toe wanneer die gemeente by Valhalla ingeskakel word.  George Hugo en Marius Cornelissen ontvang Sondag 10 Mei hulle aktes van demissie tydens die afsluitingsdiens. 
****************************************************************************************
*  Eloffsdal hou 'n wynveiling op Saterdagaand, 16 Mei 2009 om 18:00 in die kerksaal.  Vir meer besonderhede kan Bill Schoeman geskakel word by 082 957 4395 / e-pos wjsbill@vodamail.co.za of besoek www.ngeloffsdal.co.za. 
****************************************************************************************
*  Louis Trichardt beskik oor 'n vakature vir 'n gemeentebestuurder.  Doel van die pos:  die sinvolle bestuur van die gemeente op verskeie terreine, insluitend kantooradministrasie, finansies, terrein en geboue, koördinering van gemeente aksies en kommissies.  'n Ideale geleentheid vir afgetrede leraars wat kans sien vir 'n nuwe uitdaging.  Kontak Steffie Breytenbach vir volledige inligting by tel 015-516 3902 / e-pos ngkerklt@mweb.co.za.  Sluitingsdatum vir aansoeke: 20 Mei 2009. 
****************************************************************************************
*  Lynnwood:  Pieter Oberholzer is besig om te herstel na ernstige longprobleme.
****************************************************************************************
*  Rietfontein-Noord beskik oor 'n vakature vir 'n voltydse leraar.  Vir volledige inligting kontak die volgende persone: Berdine Spangenberg (Gemeentekantoor - 012-331 3253 / 072 206 4509 / kerkkantoor@ngkrn.co.za);  Sonia Pienaar (Diensverhoudinge - 012-332 2740 / 082 417 5900);  Francois Naude (Leraar - 084 860 8000)  Sluitingsdatum vir aansoeke: 31 Mei 2009
****************************************************************************************
*  Rietfontein-Noord hou ook 'n besondere kunsuitstalling gedurende Pinkstertyd - Al die werke het ’n Bybeltema en vyftig kunstenaars het reeds ingeskryf.  Vanjaar is die tema’s die Gelykenisse en Die Saligsprekinge (Matt 5: 3-11).  Die uitstalling bied aan kunstenaars die geleentheid om deur hul werk ’n getuienis te lewer van die grootheid van God en Sy betrokkenheid by mense.
>  Waar en wanneer:  Die uitstalling vind plaas by die gemeente se kerksaal en Coffee Shop in 24e Laan 800, Rietfontein, Pretoria en open op Vrydag, 21 Mei om 22:00.  Op weeksdae is die uitstalure 09:30 tot 20:00 en gedurende die naweke sluit die uitstalling om 16:00.  
> Toegang vir die uitstalling is gratis.  
>  Navrae kan gerig word aan Francois by 084 860 8000
****************************************************************************************
*  Riviera beskik oor 'n vakature vir 'n gemeentebestuurder.  Doel van die pos:  die bestuur van gemeente-prosesse, -sisteme, -fasiliteite en personeel.  Kontak die gemeentekantoor by 012-329 3601 / riviera@mweb.co.za vir volledige inligting.  Sluitingsdatum vir aansoeke:  15 Mei 2009.
****************************************************************************************
*  The Reeds - André Louwrens het 'n beroep na Murraysburg aanvaar.  Ons wens hom en Elsabé seën toe in hulle nuwe werkkring.
****************************************************************************************
Ten slotte

*  Office 2002/2007
As jy met Office 2002 werk sukkel jy moontlik om dokumente wat in Office 2007 geproduseer is.  Daar is ‘n antwoord wat werk!  Microsoft het ‘n program wat die twee uitgawes versoenbaar maak.  Die maklikste manier om dit te kry is om te google.  Tik in:  Microsoft Compatibility Pack en volg die skakels. 
 

*  Varkgriep
Die H1N1-griepvirus (oftewel varkgriep) het al baie mense getref en daar is kommer oor ‘n epidemie.  Gesondheidsowerhede waarsku veral dat die virus met ‘n soen oorgedra word.  Nou nie dat almal wil hoor nie …! [image: image6.jpg]



****************************************************************************************
*  Moedersdag
Ons wens die ma's in ons sinodale streek 'n besondere moedersdag toe,
met baie liefde, omgee en bederf.
"'n Ma nie 'n persoon om op te leun nie;  maar
wat iemand-om-op-te-leun vir haar kind onnodig maak."
[Dorothy Fisher]
BYLAES
 Die Sentrum vir Kontekstuele Bediening

en
Sentrum vir Bedieningsontwikkeling Excelsus
ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling wat in Mei en Junie begin. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. .

	MEI


Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Plek:  Port Elizabeth: 25 – 27 Mei 2009 (Adres word by inskrywing verskaf)

Kursusleier:  Dr Flip Loots
	JUNIE


Prediking

Doel van die kursus:
Prediking is een van die belangrikste maar tegelyk ook een van die mees uitdagende bedienings in die Kerk. Die doel van hierdie kursus is om leraars verder toe te rus en te motiveer om effektief te kommunikeer wanneer die evangelie binne die Suid-Afrikaanse konteks in die vorm van prediking oorgedra word.
Wie mag inskryf:  Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi.

Nota: Hierdie kursus word slegs in Engels aangebied.

Struktuur en duur van die kursus:  Die kursus strek oor een jaar. Gedurende hierdie jaar word twee periodes van kontakonderrig bygewoon. Tuiswerk-opdragte maak deel van die kursus uit. Toetsing vind tydens die kontakweke plaas.
Datums van die kontakweke:

Week 1: 01 – 04 Junie 2009 


Week 2:  12 -  15 Oktober 2009

Plek:  Teologie Gebou, UP kampus.

Aanbieders:  Prof Hennie Pieterse, Dr James Kirkpatrick (OT), Prof Dirk vd Merwe (NT), Prof Malan Nel (week 2)

Radio Kommunikasie

Doel van die kursus:
In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Plek:  George: 01 – 03 Junie 2009 (Adres word by inskrywing verskaf)

Kursusleier:  Dr Flip Loots

Basiese Bemarkingsbeginsels vir Gemeentes

Doel van die Seminaar: 
Die doel van hierdie seminaar is om kerkleiers toe te rus met basiese bemarkingskennis en -vaardighede. Die oogmerk is om hulle in staat te stel om pasgemaakte bemarkingsprogramme vir hul gemeentes te ontwikkel. Klem word gelê op die bemarking van die gemeente se dienste, en op die opbou van langtermyn verhoudings met die lidmate. Praktiese voorbeelde en navorsingsresultate uit Suid-Afrika en die buiteland word gegee om die waarde wat 'n goeie bemarkingsprogram vir die kerk mag hê, te onderstreep. 

Wie kan inskryf? Gemeenteleiers, personeel, en geestelike werkers in kerke (gemeentes) en ander geloofsorganisasies. 

Struktuur en duur van die seminaar: Die seminaar word oor een dag aangebied. Die seminaar is interaktief en sluit praktiese oefeninge en rollespel in. Persoonlike ervarings word onderling in die groep uitgeruil. 

Aanbieder: Prof Ernie North (Bestuurswetenskappe)

Datum en Plek: Pretoria, 02 Junie 2009 

Jeugbediening

Doel van die kursus: 
Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks. 

Wie mag inskryf?  Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese  kursusse by hierdie Sentrum te voltooi. 

Nota: Studente wat kwalifiseer om in te skryf vir ‘n Meestersgraad by die Fakulteit Teologie, Universiteit van Pretoria, kan hierdie kursus aanbied as deel van ‘n gestruktureerde Meestersgraad in Praktiese Teologie. 

Struktuur en duur van die kursus: Die kursus strek oor twee jaar. Gedurende hierdie tydperk is daar vyf periodes van kontakonderrig (Meestersgraad studente woon ook in die Fakulteit ‘n seminaar oor navorsing by). Tuiswerkopdragte maak deel van die kursus uit. Toetsing vind tydens die kontakweke plaas. 

Datums van die kontakweke: 

Kontakonderrig begin op die volgende datums, en duur telkens vier dae: 

Week 1: 8 – 11Jun 2009 
Week 4: 28 – 30 April 2010 

Week 2: 14 – 17 Sept 2009
Week 5: 26 – 29 Julie 2010 

Week 3: 01 – 04 Febr 2009 

‘teologiese wandel ......stadswandel’ 

Ontdekking van nuwe maniere om kerk 

te wees in stedelike kontekste 

Doel van die kursus

Regdeur die wêreld het stede die enjins geword wat amper elke aspek van ons wêreld-gemeenskap aandryf van ons mikro-en makro-ekonomieë tot die klere wat ons dra en dít wat ons, ons kinders leer. Stede het die spilpunte geword waarom ons regerings en besigheidsektore wentel. Hiér vind ons ook die vernaamste afsetgebiede van amper enigeiets: van verpakte katoenbolletjies tot 

atoomwapens. 

Dit het ook die enjin geword wat ons denke oor kerk en teologie aandryf omdat ons in die stad ‘n natuurlike laboratorium aantref van amper elke denkbare menslike kondisie. In die stad vind ons die arme en die ryke en die sg. middelklas; ons vind hiér plaaslike Suid-Afrikaners en vreemdelinge; gesonde mense en baie siekes; die aanvaarbares en die onaanvaarbares; dié wat huise het en die haweloses. Hiér hoef ons nie te gaan soek vir die sosiale “Goliats” 

van ons tyd nie. In die stad kom hulle ons tegemoet en in ons ontmoetings word ons teologie en kerkmodelle uitgedaag, en as ons sterk en oop genoeg is, verander en versterk.

Kursusleier: Ds Francois Smit en talle kenners uit Suid-Afrika en Afrika

Datum: 08 – 10 Junie 2009

Plek: Bosmanstraat, Pretoria.

Opleiding van mentors

Doel van die kursus

Pastors beleef dikwels dat hulle in hulle eie persoonontwikkeling stagneer. Dit is een ding om kennis op ’n wye front te ontwikkel, maar waar kry hy of sy objektiewe terugvoer en insette wat hulle lewens kan verander.

Die kursus het dan ten doel om leraars op te lei om mentors te kan wees vir ander in die bediening, maar ook om ’n mentorsprogram vir hulle gemeentes te ontwikkel.
Kursusleier:  Dr Johan van den Heever.

Plek: Teologie Gebou, UP.

Datum: 09 – 11 Junie 2009

Wie leef, leer. Wie leer, leef.
Jy is welkom as student by die Sentrum. Kontak ons gerus.
Ons hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus
Vir detail: www.ccm.up.ac.za
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
EXCELSUS

(SENTRUM VIR BEDIENINGSONTWIKKELING)

in samewerking met

DIE SENTRUM VIR KONTEKSTUELE BEDIENING

en die

NOORDELIKE SINODE

SEMINAAR

KERKRADE SE DIENSVERHOUDINGKOMMISSIES
Doel van die Seminaar

Kerkrade se Diensverhoudingskommissies (DVK) word dikwels oorweldig deur die omvang van die taak wat hulle het om die diensverhouding tussen werkgewer (die kerkraad) en werknemer (leraar en ander personeel) te bestuur. Hulle het gereeld te doen met  situasies waar werknemers in diens gestel  word;  dissiplinêre optrede verlang word en waar werknemers soms ook ontslaan moet word.  Verder het die DVK ook te doen met die bestuur, loopbaanbeplanning en versorging van die personeel.  Die seminaar is daarop gerig om DVK’s in staat te stel om die proses van kontraktering, evaluering, bestuur en versorging van personeel te hanteer. 

Wie mag inskryf?

Alle lede wat op DVK’s dien  en ander belangstellendes kan die seminaar bywoon.

Struktuur en duur van die seminaar 

Die seminaar word in een dag aangebied. 

Datum en plek van die seminaar

Saterdag, 20 Junie 2009

09:00 – 15:30 

Stellastraat NG Gemeente, H/v Stella en Olivierstraat, Brooklyn, Pretoria.

Seminaarinhoud

Sessie  1: Kerkordelike en finansiële beginsels

• Hantering en uitleg van Kerkorde

· Spesifieke artikels en bepalings

· Beroeping (Artikles 7 + 8)

· Ampspligte (Artikel 9)

· Diensverhoudings (Artikels 10-14)    

· Dissipline (Hoofstuk 5)

· Verlof (Verlofreglement)

· Vergoeding

· Personeelbeleid

· Prestasie beoordeling 

Sessie 2: Menslike hulpbronbestuur en –ontwikkeling

• Die leraar as mens 

· Loopbaanbeplanning en ontwikkeling

· Geestelike versorging

· Voortgesette bedieningsontwikkeling

· Versorging van leraar se gesin 

Sessie  3

•
Basiese arbeidsregtelike beginsels

· Toepaslike wetgewing

· Werksaanbod (beroepsbrief)

· Diensooreenkoms (werkskontrak)

· Pligtestaat

•
Dissipline in die werksplek

Parallele sessies

Sessie 1:  Opstel van ’n pligtestaat en  

                 prestasie beoordeling

Sessie 2:  Hantering van dissiplinêre 

                 optrede teen leraars

Sessie 3:  Hoe DV Kommissie kan help om leraars te ondersteun in loopbaanbeplanning en ontwikkeling (VBO en begroting ens)

Seminaarleiers:  Dewyk Ungerer (Sessie 1 en 3), Malan Nel (Sessie 2) en Gerrit Cloete by parallele sessies.

Koste:  R160:00 per persoon (sluit verversings en middagete in).

Om in te skryf
Betaal registrasiegeld elektronies of andersins in by die rekening en e-pos of faks bewys van inbetaling. Sit asb name van persone wat inskryf en ID nommers by. Rekeningbesonderhede: TSO, ABSA Pretoria, Rekening nr 1420 830 463 Takkode 323345

Kontakbesonderhede van Excelsus

Ferdie Clasen / vbo@excelsus.org.za / tel: (012) 809-0107 / faks: (012) 809-0445
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

DIVERSITEIT BOSBERAAD/SAAMDINK 18 – 19 MEI 2009 (PRETORIA)

Dagsê al die diversiteitsmense,

Ons as diversiteit taakspan van Noordelike Sinode nooi julle as kollegas, lidmate en belangstellendes uit om vir twee dae saam met ons oopkop  te dink en te beplan oor die belangrike en aktuele tema. Ons saamdink/bosberaad oor diversiteit is gefinaliseer vir 18 – 19 Mei in Pretoria, Florauna NG Gemeente se gemeente sentrum. Ons begin Maandag 18 Mei om 08h30 en behoort Dinsdag 19 Mei om 15h00 klaar te wees. Reis reëlings kan dienooreenkomstig getref word. Dit sou miskien goed wees om al die Sondag aand in te ry om Maandag oggend se verkeer vry te spring. Indien julle wil oorslaap, kan ons met ons taakspan lede en lidmate van ons gemeentes in Pretoria  oornag reëlings tref.

Die doel is  om oopkop en baie prakties, vanuit verskillende hoeke oor diversiteit na te dink en om ook saam op ‘n moontlike reis te vertrek op dié uitdagende pad. Dit is ‘n oop gesprek met ‘n paar inleiers wat vanuit hulle spesialisvelde vir ons gaan help om uit ons blokke te kom vir die reis. ‘n Inleier het ‘n halfuur om met behulp van ‘n PowerPoint aanbieding die gesprek in te lei waarna die ander halfuur aan die bespreking van die onderwerp gewy sal word. Die inleiers sal hulle aanbiedings dan ook aan ons beskikbaar stel. Harde kopieë sowel as elektroniese aanbiedinge sal beskikbaar wees.

Ons as taakspan wil ook ander belangstellendes nooi om die geleentheid by te woon. Ons kan slegs 20 ander persone (nie taakspanlede) akkommodeer anders raak dit te groot en lomp. Bespreek dus jou plek vroegtydig om teleurstelling te voorkom! Die koste beloop R180 vir die hele bosberaad. Dit sluit verversings, etes en dokumentasie in.

Bevestig asb. jou deelname aan die “saamdink” voor Maandag 11 Mei per e-pos of telefonies! (Jan Botha by jan@pastoralepraktyk.co.za, 012-5463545 of Retha Kruidenier by retha@geo-logic.co.za , 012-3291352)

Mooi loop

Jan Botha

Saamdink: Tentatiewe padkaart vir ons reis.

Maandag 18 Mei

08h30 – 09h00  Aankoms en registrasie
09h00 -  09h30  Verwelkoming  Dr. Jan Botha (voorsitter van die taakspan vir

    diversiteit)              

09h30 – 10h30  Inleier 1 Dr. Johan Pienaar (Moderator van Noordelike Sinode)

     Agtergrond en diversiteit in die NG Kerk

10h30 – 11h00  Verversings 

11h00 – 12h00  Inleier 2  Dr. Fanie Cronje (Spesialis in OT): Diversiteit in die

    Ou Testament en antieke tye
12h00 – 13h00  Saamdink!!!

13h00 – 14h00  Ete

14h00 – 15h00  Inleier 3 Ds. Dieter de Bruin (Studente predikant by TUT) :



    Diversiteit in die erediens, liturgie en simboliek

15h00 – 16h00  Inleier 4 Dr. Charles Malan (eertydse professor in Afrikaans en

    bekende skrywer): “Die smet van diversiteit as andersheid”
16h00 – 16h30 Verversings

16h30 – 17h30 Inleier 5 Dr. Nelius Steyn (Predikant by Wonderboom NG

              Gemeente): “Vier ons andersheid” Diverse persoonlikhede

   van die NG Kerk se predikante

17h30 – 19h00 Saam op reis

19h00 -   Ete en saam kuier

Dinsdag 19 Mei

08h30 – 09h30 Inleier 6 Prof. Willie van Heerden: Bio-diversiteit (professor in

                          OT by UNISA)
09h30 – 10h30 Inleier 7 Me. Jolene Kloppers (Kenner en spesialis): Xenefobie

                         en diversiteit
10h30 – 11h00 Verversings

11h00 – 12h00 Samevatting Dr. Jan Botha (Predikant by Eloffsdal NG

                         Gemeente): Diversiteit, moontlike stories van Hoop!                                                                        

12h00 – 13h00 Saamdink!!! (werkgroepe en nuwe spesialiste)
13h00 – 14h00 Ete

14h00 – 15h00 Die reis nou en verder!

15h00 -             Afsluiting
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++







